
Amirka Ta Y1 Tir Da Harin Da Aka Kai A
Masallaci A Nijeriya

Kasar Amirka ta y1 Allah-wadai, da kakkausan harshe, game da harin bom da aka
kai, a wani masallaci dake kusa da garin Maiduguri, babban birnin Jihar Borno,
dake arewa maso yammacin Nijeriya, a ranar 16 ga wwatan Maris. Mutane da
dama, aka kashe, wadansu kuma suka jikkata. Muna miKa ta’azziya da jaje ga
iyalan wadanda rashin imanin Kungiyar ta Boko Haram ya shafa.

Kungiyar Boko Haram, na ci gaba da tabka ta’asa, kan farar hula da Kananan yara.
Wannan ya nuna daga irin yadda suke ci gaba da wulakanta rayukan dubban
jama’ar da suke kashewa, ko yi ma su fyade, ko raunatawa, da ma miliyoyin da
suka tilasta wa barin muhallinsu, a yankin na Fadamar Tabkin Chad.

Kasar Amirka, za ta ci gaba da tallafa wa wadanda bala’in na Kungiyar Boko
Haram, ya shafa, ta hannun Kungiyoyin agaji da masu kula da su. Har ila yau, za
mu dage ga taimaka wa abokanmu, dake Fadamar Tabkin Chad, wadanda ke
jagorantar kawo Karshen tashin hankalin na Kungiyar ta Boko Haram, da tabbatar
da zaman lafiyar.



